
Milli Məclisin plenar iclası

Dünən Sahibə Qafarovanın sədrliyi ilə parlamentin payız sessiyasında 
növbəti plenar iclası keçirilib.

Milli Məclisin sədri Zəfər Günü barədə 
danışıb, şanlı Qələbənin tarixinə qısa nəzər 
salıb, azad olunmuş ərazilərimizdə aparılan 
abadlıq-quruculuq işlərindən bəhs edib. 

Sonra cari məsələlər müzakirə edilib. 
Deputatlar xalqımızın tarixində əlamətdar 
hadisələrdən olan, Prezident, Ali Baş Ko-
mandan İlham Əliyevin rəhbərliyi ilə Azər-
baycanın 44 günlük Vətən müharibəsində 
əldə etdiyi şanlı Qələbə, 8 Noyabr – Zəfər 
Günü münasibətilə təbriklərini çatdırıblar. 
Parlamentin sədri Zəfər Günü ərəfəsində 
Milli Məclisin bir qrup üzvünün “Xarıbül-
bül zirvəsi”nə yürüş etdiyini diqqətə çatdı-
rıb.

Sonra iclasın gündəliyinə daxil olan 
16 məsələnin müzakirəsi keçirilib. İlk 2 
məsələ Milli Məclisin qərar layihələri olub. 

İqtisadi siyasət, sənaye və sahibkarlıq 
komitəsinin sədri Azər Əmiraslanov Azər-
baycan Respublikası Mərkəzi Bankı İdarə 
Heyəti üzvlərinin vəzifəyə təyin edilməsi 
haqqında məsələ barədə məlumat verib.  
O bildirib ki, Prezident tərəfindən Toğrul 
Nəcəfəli oğlu Əliyevin, Gülər Azər qızı 
Paşayevanın, Əli İsmayıl oğlu Əhmədovun 
və Vüsal Cahangir oğlu Xəlilovun Mərkəzi 
Bankın İdarə Heyətinin üzvləri təyin edil-
məsi ilə bağlı təqdimat daxil olub. Məsələ 
ətrafında aparılan müzakirələrdə bank sis-
temində mövcud vəziyyətlə bağlı bəzi qeyd 
və təkliÀər açıqlanıb. 

Komitə sədri çıxışlara münasibət bildir-
dikdən sonra Milli Məclisin qərar layihəsi 
qəbul edilib.

Sonra komitə sədri Azər Əmirasla-
nov R.T.Orucovun Mərkəzi Bankın İdarə 
Heyətinin üzvü vəzifəsindən azad edilməsi 
haqqında məsələni nəzərə çatdırıb. O bildi-
rib ki, komitə iclasında Rəşad Təmraz oğlu 
Orucovun Mərkəzi Bankın İdarə Heyətinin 
üzvü vəzifəsindən azad edilməsi ilə bağlı 
ölkə Prezidentinin təqdimatı nəzərə alınıb 
və məqsədəuyğun hesab edilib. Milli Məc-
lisin bu qərar layihəsi də səsə qoyularaq 
qəbul olunub.

Sonra üçüncü oxunuşda olan 6 məsələ 
müzakirə edilib. 

Parlamentin Müdafiə, təhlükəsizlik və 
korrupsiya ilə mübarizə komitəsinin sədri 
Arzu Nağıyev “Azərbaycan Respublika-
sının Silahlı Qüvvələri haqqında”, “Hərbi 
xidmətkeçmə haqqında” Əsasnamənin təs-
diq edilməsi barədə” və “Hərbi vəzifə və 
hərbi xidmət haqqında” qanunlarda, Hüquq 
siyasəti və dövlət quruculuğu komitəsinin 
üzvü Nizami Səfərov “Məhkəmələr və ha-
kimlər haqqında” və “Məhkəmə-Hüquq 
Şurası haqqında” qanunlarda, Aqrar siyasət 
komitəsinin sədri Tahir Rzayev “Torpaq 
icarəsi haqqında” Qanunda, Hüquq siyasə-
ti və dövlət quruculuğu komitəsinin sədri 
Əli Hüseynli Mülki Prosessual Məcəllədə, 
Azər Əmiraslanov “Kredit büroları haqqın-
da” Qanunda dəyişiklik edilməsi barədə 
qanun layihəsinə dair məlumat veriblər. 
Qanun layihələri səsə qoyularaq üçüncü 
oxunuşda qəbul olunub.

Növbəti 6 məsələ isə ikinci oxunuşda 
olan qanun layihələri olub. 

Müdafiə, təhlükəsizlik və korrupsiya 
ilə mübarizə komitəsinin sədri Arzu Nağı-
yev “Minatəmizləmə fəaliyyəti haqqında” 
qanun layihəsini təqdim edib. Sonra parla-
mentin Hüquq siyasəti və dövlət quruculu-
ğu komitəsinin üzvü Kamal Cəfərov “Yol 
hərəkəti haqqında” Qanunda dəyişiklik 
edilməsi barədə qanun  layihəsinə dair mə-
lumat verib. Müzakirələrdən sonra qanun 
layihələri ayrı-ayrılıqda səsə qoyularaq 
ikinci oxunuşda qəbul edilib.

S.Qafarova gündəliyin növbəti iki 
məsələsinin Prezidentin bir məktubu ilə 
Milli Məclisə daxil olduğunu və mahiyyət-
cə bir-birinə yaxın olduğunu deyib. Hüquq 
siyasəti və dövlət quruculuğu komitəsinin 
üzvü Kamal Cəfərov Cinayət Məcəlləsində 
və İnzibati Xətalar Məcəlləsində dəyişiklik 
edilməsi haqqında qanun layihəsini təqdim 
edib. Aqrar siyasət komitəsinin sədri Tahir 
Rzayev isə “Heyvanlar aləmi haqqında”, 
“Ətraf mühitin mühafizəsi haqqında” və 
“Yaşıllıqların mühafizəsi haqqında” qanun-
larda dəyişiklik edilməsi barədə  qanun la-
yihəsinə dair məlumat verib. 

Gündəliyin növbəti məsələsi olan 
“Bələdiyyələrin maliyyəsinin əsasları 
haqqında”, “Büdcə sistemi haqqında” və 
“Nağdsız hesablaşmalar haqqında” qanun-
larda dəyişiklik edilməsi barədə qanun la-
yihəsini Regional məsələlər komitəsinin 
sədri Siyavuş Novruzov təqdim edib.

Daha sonra Arzu Nağıyev Azərbaycan 
Respublikasının 1997-ci il 3 oktyabr tarixli 
377-IQ nömrəli Qanunu ilə təsdiq edilmiş 
“Hərbi xidmətkeçmə haqqında” Əsasnamə-
də dəyişiklik edilməsi barədə qanun layihə-
sini (ikinci oxunuş) müzakirəyə təqdim 
edib. 

Qanun layihələri səsə qoyularaq qəbul 
olunub.

Milli Məclisin sədri Sahibə Qafarova 
gündəliyin son iki məsələsinin birinci oxu-
nuşda təqdim edilən qanun layihələri oldu-
ğunu diqqətə çatdırıb. Miqrasiya Məcəllə-
sində dəyişiklik edilməsi haqqında qanun 
layihəsini Kamal Cəfərov diqqətə çatdırıb. 

Hüquq siyasəti və dövlət quruculuğu 
komitəsini üzvü Bəhruz Məhərrəmov isə 
sonuncu məsələ – “Məişət zorakılığının 
qarşısının alınması haqqında” Qanunda də-
yişiklik edilməsi barədə qanun layihəsinin 
mahiyyəti barədə danışıb.

Müzakirələrdən sonra qanun layihələri 
səsə qoyularaq birinci oxunuşda qəbul olunub.

Bununla da Milli Məclisin plenar iclası 
başa çatıb.

XQ

Müsəlman din xadimləri Qarabağda

BMT-nin İqlim Dəyişmələri üzrə Çərçivə Konvensiyasının TərəÀər 
Konfransının 29-cu sessiyası (&OP29) çərçivəsində “Dünya dinləri yaşıl 
planet uğrunda” şüarı altında keçirilən Dünya Dini Liderlərinin Qlobal 
Bakı Sammitinin iştirakçıları Qarabağa səfər ediblər.

Nümayəndə heyəti təyyarə ilə Füzuli 
Beynəlxalq Hava Limanına gəlib. Ağdam, 
Füzuli və Xocavənd rayonlarında Azər-
baycan Respublikası Prezidentinin xüsusi 
nümayəndəsinin müavini Eldar Seyidov 
qonaqlara işğalçı Ermənistanın 30 il ərzin-
də Füzuli rayonunun ərazisində törətdiyi 
dağıntılar, vandalizm aktları, həmçinin 
şəhərin Baş planına uyğun olaraq həyata 
keçirilən və görüləcək işlər barədə məlu-
mat verib.

Diqqətə çatdırılıb ki, Qarabağın hava 
qapısı adlandırılan Füzuli Beynəlxalq Hava 
Limanı ən müasir səviyyədə inşa olunub. 
Burada görülən bütün işlər beynəlxalq nor-
ma və standartlara uyğun şəkildə həyata 
keçirilib. 

***
Həmin gün dini liderlar Ağdama səfər 

ediblər. Onlar əvvəlcə Ağdam şəhərində-
ki Şəhidlər xiyabanına gəliblər. Ağdam, 

Füzuli və Xocavənd rayonlarında Azər-
baycan Respublikası Prezidentinin xüsusi 
nümayəndəsinin müavini Eldar Seyidov 
qonaqlara Şəhidlər xiyabanı, ermənilərin 
burada törətdiyi vandalizm haqqında məlu-
mat verib. 

Dini liderlər sonra Ağdam şəhər Cümə 
məscidinə gəliblər. Bildirilib ki, ermə-
ni vandalları Ağdam Cümə məscidində 
mal-heyvan saxlamaqla azərbaycanlıla-
ra, müsəlman aləminə qarşı öz nifrətlərini 

nümayiş etdiriblər. Ağdam şəhəri işğaldan 
azad olunduqdan sonra Cümə məscidi bər-
pa olunaraq əvvəlki görkəminə qaytarılıb.

Müsəlman din xadimləri məsciddə na-
maz qılıblar.

Qafqaz Müsəlmanları İdarəsinin səd-
ri, şeyxülislam Allahşükür Paşazadə nü-
mayəndə heyətinə ermənilərin müharibə 
cinayətləri barədə məlumat verib. 

***

Dünya Dini Liderlərinin Qlobal Bakı 
Sammitinin iştirakçıları Xankəndi və Şuşa 
şəhərlərində də olublar. 

Nümayəndə heyəti əvvəlcə Xankəndi 
şəhərinin Zəfər meydanına gəlib. Azərbay-
can Respublikası Prezidentinin xüsusi nü-
mayəndəsi Elçin Yusubov onlara Xankəndi 
şəhəri haqqında məlumat verib.

Qonaqlar sonra Şuşa şəhərinə səfər 
ediblər. Cıdır düzündə Şuşa Şəhəri Dövlət 
Qoruğu İdarəsinin icraçı direktoru Tural 
Novruzov  məlumat verib. 

Dini liderlər Şuşanın azad olunması 
uğrunda şəhid olanların ruhuna dua oxu-
yublar.  

Dünya Dini Liderlərinin Qlobal Bakı 

Sammitinin iştirakçıları sonra Azərbay-
canın tanınmış şəxsiyyətləri Bülbül, Xur-
şidbanu Natəvan və Üzeyir Hacıbəylinin 
güllələnmiş heykəllərinin yerləşdiyi Şuşa 
şəhər mərkəzi meydanı və qala divarları ilə 
tanış olublar. 

Daha sonra müsəlman dini liderlər 
Yuxarı Gövhər Ağa məscidində namaz qı-
lıblar.

XQ

Baş Prokurorluqda  
bayram toplantısı 

Noyabrın 7-də Baş prokuror Kamran Əliyevin rəhbərliyi 
ilə prokurorluq əməkdaşları Azərbaycanın suverenliyi və ərazi 
bütövlüyünün təmini uğurunda şəhid olmuş hərbçilərimizin dəfn 
olunduğu II Şəhidlər Xiyabanını ziyarət edərək şəhadət zirvəsinə ucalmış 
şəhidlərimizin xatirələrini dərin ehtiramla yad edib məzarları üzərinə 
gül dəstələri qoyublar.

Prokurorluq əməkdaşlarını və xalqımızı 
“8 Noyabr – Zəfər Günü” münasibətilə təbrik 
edən Baş prokuror tariximizin şanlı səhifə-
si olan bu qələbəyə aparan yolun əsasının 
ümummilli lider Heydər Əliyev tərəfindən 
qoyulduğunu vurğulayıb.  

Qeyd edilib ki, Ulu öndərin layiqli da-
vamçısı Prezident İlham Əliyev tərəfindən 
Azərbaycan daha da inkişaf etdirilib, ölkəmi-
zin ərazi bütövlüyü və suverenliyi tamamilə 
təmin edilib.

Baş prokuror “44 günlük Vətən mühari-
bəsi” və lokal xarakterli antiterror tədbirlə-
ri  zamanı prokurorluq əməkdaşlarının hərbi 
əməliyyatların aparıldığı ərazilərdə xidməti 

vəzifələrini layiqincə yetirdiklərini, bəzi pro-
kurorluq əməkdaşlarının “I Qarabağ” və “44 
günülük Vətən” müharibələri zamanı bilava-
sitə döyüşlərdə iştirak etməsini, hətta şəhid 
prokurorluq əməkdaşlarının olduğunu, habelə 
“44 günlük Vətən” müharibəsində iştirak etmiş 
və yüksək savad, bilikləri ilə seçilən gənclərin 
prokurorluq orqanlarında qulluğa keçirilən 
müsabiqədə uğur qazanaraq işə qəbul olunma-
sını və hazırda sıralarında xidmət etmələrini 
tədbir iştirakçılarının diqqətinə çatdırıb.

Sonda “Səbrin sonu” adlı sənədli film nü-
mayiş etdirilib.

XQ

Vilayət Eyvazov sıra baxışı keçirib

Daxili İşlər naziri general-polkovnik Vilayət Eyvazov respublikanın 
şəhər, rayon polis orqanlarında sıravi və kiçik rəis heyəti vəzifələrində 
xidmət etmək arzusunda olan gənclərin növbəti sıra baxışını keçirib.

Baxışdan sonra Daxili İşlər Nazirliyinə 
onlayn qaydada müraciət etmiş gənclərdən 
daha hazırlıqlı olan 163 nəfər seçim turunun 
növbəti mərhələsinə buraxılıb.

Onlardan da 23 nəfəri Vətən müharibəsi 
iştirakçısıdır.

Gənclər qarşısında çıxış edən nazir V.Ey-
vazov seçim turunun digər mərhələlərindən 
də uğurla keçərək daxili işlər orqanlarında 
xidmətə qəbul ediləcək gənclərə gələcək fəa-
liyyətlərində uğurlar arzulayıb, tapşırıq və 
tövsiyələrini verib.

YAP-ın təşkilatçılığı ilə  
Zəfər Günü mərasimi  

Dünən Yeni Azərbaycan Partiyasının təşkilatçılığı ilə 8 Noyabr  Zəfər 
Gününə həsr olunmuş təntənəli mərasim keçirilib.

Əvvəlcə tədbirdə ulu öndər Heydər Əli-
yevin, Azərbaycanın ərazi bütövlüyü və su-
verenliyi uğrunda canlarını qurban vermiş 
şəhidlərin əziz xatirəsi bir dəqiqəlik sükutla 
yad edilib. Sonra Azərbaycan Respublikası-
nın Dövlət Himni səsləndirilib.

Yeni Azərbaycan Partiyası Sədrinin 
müavini – Mərkəzi Aparatın rəhbəri Tahir 
Budaqov məclis iştirakçılarını müasir döv-
lətçilik tariximizin ən qürurverici hadisəsi 
– zirvə nöqtəsi olan və Azərbaycanın ərazi 
bütövlüyünün bərpasını təmin edən şanlı 
Zəfərin dördüncü ildönümü münasibətilə 
salamlamaqdan böyük məmnunluq duydu-
ğunu bildirib. Tahir Budaqov vurğulayıb ki, 
Azərbaycan xalqı torpaqlarımızın işğaldan 
azad olunmasının, əzəli yurd yerlərinə əbədi 
qayıdışının hədsiz sevinc və qürurunu yaşa-
maqla 8 Noyabr  Zəfər Gününü böyük coşqu 
ilə qeyd edir: “Bu gün iftixarla qeyd edirik ki, 
torpaqlarımız döyüş meydanında Ümummilli 
Lider Heydər Əliyevin siyasi varisi – Azər-
baycan Respublikasının Prezidenti, Müzə൵ər 
Ali Baş Komandan İlham Əliyevin rəhbərliyi 
ilə qüdrətli ordumuzun işğalçıları darmadağın 
edərək layiqincə cəzalandırması nəticəsində 
azad olunmuşdur”. 

YAP Sədrinin müavini, Milli Məclis səd-
rinin birinci müavini Əli Əhmədov bildirib 
ki, Vətən müharibəsində qazanılan Qələbə 
tariximizə qızıl hərÀərlə yazılıb. Onun söz-
lərinə görə, Azərbaycanın müasir tarixinin ən 
mühüm iki hadisəsi dövlət müstəqilliyimizin 
bərpa olunması və 30 il Ermənistanın işğalı 
altında olan torpaqlarımızın azad edilməsidir. 

Xüsusi Təyinatlı Qüvvələrin giziri, “Qa-
rabağ” ordenli şəhid Şahmar Mənəfovun 
həyat yoldaşı Bəyim Mənəfova çıxışında bil-
dirib ki, Azərbaycan xalqı artıq 2020-ci ildən 

hər ilin noyabr ayını böyük sevinc və fərəh 
hissi ilə qarşılayır: “Çünki Ali Baş Komanda-
nımızın rəhbərliyi, Azərbaycanın igid oğulla-
rının misilsiz şücaəti sayəsində Qarabağ əzəli 
sahiblərinə geri qaytarıldı”.

Xüsusi Təyinatlı Qüvvələrin mayoru, 
Vətən Müharibəsi Qəhrəmanı Zaur Hüseynov 
çıxışında bildirib ki, Vətən müharibəsi Azər-
baycan xalqının varlığını, kimliyini qorumaq 
uğrunda aparılan haqq mübarizəsi idi: “Hər bir 
azərbaycanlının qəlbində alışıb yanan Vətən 
sevgisi, dövlətə bağlılığı və milli kimliyimiz 
bizi bu zəfərə çatdırdı. Bu müqəddəs yolun hər 
addımı xalqımızın birliyini, ordumuzun qətiy-
yətini və dövlətimizin əzəmətini sübut etdi”.

YAP Gənclər Birliyinin sədri Bəxtiyar 
İslamov bildirib ki, 8 Noyabr təkcə hərbi 
gücümüzün qələbəsinin deyil, həm də xalqı-
mızın birliyi, dözümü və vətənpərvərliyinin 
güclü bir rəmzidir: “Çünki həqiqi qələbə 
yalnız döyüşlərin nəticəsi ilə ölçülmür, mil-
lətin əzmi, vətənini qorumaq üçün sarsılmaz 
iradəsi və yenidən qurmaq, yenilik etmək 
və irəliləmək gücü ilə qeyd olunur. Dörd il 
öncə Prezident, Müzə൵ər Ali Baş Komandan  
İlham Əliyevin ətrafında bir çağırış ilə bir-
ləşən Azərbaycan xalqı 30 illik ədalətsizliyə, 
dünyanın göz yumduğu məsələyə – Ermənis-
tanın işğalçı siyasətinə son qoydu. Rəşadətli 
Azərbaycan Ordusunun Qələbəsi həm də da-
şıdığımız mənsubiyyətin – milli kimliyimi-
zin, vətənpərvərlik və dövlətçilik dəyərləri-
mizin real təzahürü idi”.

Tədbirin rəsmi hissəsi Yeni Azərbaycan 
Partiyasının Himninin səsləndirilməsi ilə 
başa çatıb.

Sonra 8 Noyabr  Zəfər Gününə həsr edil-
miş konsert proqramı təqdim olunub.

